
Ciorclán 0057/2018 

 

 
Chuig: Údaráis Bhainistíochta Bunscoileanna, Meánscoileanna, Pobalscoileanna   

 
agus Scoileanna Cuimsitheacha Aitheanta   

agus  
Príomhfheidhmeannaigh na mBord Oideachais agus Oiliúna  

 

 

 
Athbhreithniú ar Thuarastail gach ball foirne a fhaigheann íocaíocht go díreach ó 

scoil aitheanta nó ó BOO le héifeacht ón 1 Deireadh Fómhair 2018 
 
 

1.  Is mian leis an Aire Oideachais agus Scileanna na húdaráis bhainistíochta, agus 
Príomhfheidhmeannaigh na mBord Oideachais agus Oiliúna a chur ar an eolas maidir le 
feidhmiú na méaduithe ar thuarastail le héifeacht ón 1 Deireadh Fómhair 2018. 

 
2. Tugadh isteach na rátaí athbhreithnithe ar thuarastail mar thoradh ar Chomhaontú 

Cobhsaíochta na Seirbhíse Poiblí 2013 – 2020 (Comhaontú Bhóthar Haddington/ 
Comhaontú Bhóthar Lansdún) agus ar an Acht um Pá agus Pinsin na Seirbhíse Poiblí 
2017.  

 
 
Méadú ar Thuarastail le héifeacht ón 1 Deireadh Fómhair 2018 
 
3. Tá tuarastail bhliantúlaithe le méadú faoi 1% le héifeacht ón 1 Deireadh Fómhair 2018. 
 
 
Catagóirí na mball foirne a mbaineann sé leo  
 
4. Aon bhall foirne atá fostaithe i scoil aitheanta nó in BOO a thiteann isteach sna catagóirí 

seo a leanas:  
 

- Teagascóirí (Seirbhís Litearthachta, Oideachas Pobail agus Aosach, etc.); 
- Baill foirne neamhtheagaisc i dTionscadail Chomhchaidrimh don Ógra (YEPanna);   
- Coimhdirí Iompar Scoile; 
- Aon bhall foirne eile atá fostaithe go díreach ag scoil aitheanta nó BOO agus atá 

clúdaithe ag Ciorclán 70/2010 (seachas Rúnaithe, Feighlithe agus Glantóirí 
deontasmhaoinithe atá clúdaithe ag Ciorcláin 0078/2017 agus 0079/2017).   

 
5. Tá sé tábhachtach a chur in iúl go dtagann na baill foirne a mbaineann sé leo atá fostaithe 

ag scoileanna aitheanta nó ag BOOanna laistigh den tsainmhíniú de “fostaí sa tseirbhís 
phoiblí” díreach amháin chun críche na reachtaíochta seo agus ní athraíonn sé seo a 
stádas fostaíochta ar shlí ar bith eile. 



 
Srianta Feabhsaithe maidir le Téarmaí agus Coinníollacha Fostaíochta a Aontaíodh le 
héifeacht ón 30 Samhain 2015  
 
6.  Cuirtear i gcuimhne d’fhostóirí go bhfuil leasú déanta ar an Acht Airí agus Rúnaithe (Leasú) 

2011 faoin Acht FEMPI 2015 le srianta feabhsaithe a thabhairt isteach maidir le téarmaí 
agus coinníollacha fostaíochta a aontaíodh idir fostaithe sa tseirbhís phoiblí agus a 
bhfostóirí de chuid chomhlachtaí na seirbhíse poiblí le héifeacht ón 30 Samhain 2015. 

 
 
 
Baill foirne pháirtaimseartha / a íoctar in aghaidh na huaire 
 
7. D’fhéadfaí athbhreithniú a dhéanamh ar phá na mball foirne páirtaimseartha nó na mball 

foirne a íoctar in aghaidh na huaire, i gcomhréir leis na gnáthshocruithe, faoi threoir phá 
na mball foirne lánaimseartha lena mbaineann siad chun críche pá de réir an Chiorcláin 
seo.   

 
Ragobair 
 
8.  Ba chóir íocaíocht i dtaca le ragobair do na gráid incháilithe a dhéantar a sholáthar ar an 

nó i ndiaidh an 1 Deireadh Fómhair 2018 a ríomh faoi threoir na rátaí athbhreithnithe ar 
phá le héifeacht ón 1 Deireadh Fómhair 2018. 

 
 
Dáileadh agus Ceisteanna 
 
9.  Déan cinnte de, le do thoil, go gcuirtear cóipeanna den Chiorclán seo ar fáil do gach 

ball de na Boird Bhainistíochta/ na Boird Oideachais agus Oiliúna agus go ndírítear aird 
na mball foirne uile lena mbaineann sé atá fostaithe agat ar na hábhair, na baill foirne atá 
ar chead neamhláithreachta san áireamh. 

 
10.    Is féidir teacht ar an gCiorclán seo ar shuíomh gréasáin na Roinne faoi www.education.ie   
 
11.  Ba chóir ceisteanna maidir leis an gCiorclán seo a chur ar ríomhphost chuig 

financialetb@education.gov.ie 
 
 
 

 
 
Martina Mannion                                         Tara Carton 
Príomhoifigeach                                           Príomhoifigeach  
Pearsanra Airgeadais/Riaracháin BOO              Caidreamh Foirne Seachtrach
  
14 Meán Fómhair 2018 

